
VOORWOORD.

By die aandurf van hierdie ondersoek is daarna gestreef
om die ontwikkelingslyn van die onderwysgeskiedenis van die
Klerksdorpse distrik, wat betreklik cnbekend is, vanaf die
beginjare en soos dit gaandeweg ontwikkel het, breedvoerig
te skets. Wanneer die historiese gebeurtenisse wat hulle
gedurende die wordingsjare in die gebied afgespeel het, as
agtergrond geneem word, dui dit op die nouste verband tussen
die onderwys en die vertroebelde landsomstandighede. Fak-
tore wat hulle terde€ op die ontwikkeling van die onderwys
laat ge¢ld het, was dis kerkstryd, die onderwyswette van
Burgers, Du Toit en Mansvelt en die ontdekking van goud.
Nadat vrede gesluit is in 1902, het 'n periode van aanpassing
ingetree gedurende die Kroonkoloniale en Selfbestuur. Met
die Unifikasie in 1910 was die meeste struikelblokke op on-
derwysgebied reeds oorbrug en kon daar geleidelik ontwikkel-
ling kom tot die huidige, goedbeplande en rustige administra-
gsie van die onderwys.

Hecelwat aandag is in die Staatsargief fe Pretoria be-
stee aan dokumente, verslae, notules en skriftelike getuie-
nisse van kerkmanne, onderwysers, skoolkom.issies en die
Klerksdorpse Skoolraad. Ter uitbouing van bogenoemde was
daar 'n groot aantal sekondére bronne tot my buskikking asook
die notules van die Klerksdorpse Skoolraad, skooljoernale,
kwartaalstate ¢n toclatingsregisters van die verskillende
skole. Waardevolle foto's, dokumente c¢n gegewens is verkry
van mnr, W.J.H. Badenhorst, Hartebeestfontein. By die ge-
bruik van die bronnemeteriaal is beoog om slegs die gegewens
neer te skryf wat volgens my beskeie oordeel van belang mag
wees. Teenoor kerklike en ander geskille wat die onderwys-—
geskiedenis beinvioed het, het ek so objektief moontlik pro-
beer staan.

Ek wil dan graag langs hierdie weg my innige dank en
waardering betuig teenoor almal wat dit vir my moontlik ge-
maak het om hicrdie studie te kon voltooi. My dank aan

die Staatsargivaris en sy personecel; die Bibliotekarisse en
personcle van die Staatsbiblioteek, die Transvaalee Onder-
wysdepartcment-bibliéteek en die Ferdinand Postma-biblioteeks;
die sekretaris en personcel van die Klerksdorpse skoolraad;
die plaaslike munisipale owerhede; die mynkommissaris; hoofde
van skole deur my besoek, en alle persone wat informasie aan
my verstrek het en foto's, dokumente en boeke aan my geleen
het. My opregte dank asn mev. L., de Korte vir die tik van
die manuskrip. My hartlike dank ook a2an die Nasionale Raad
vir Sosiale Navorsing vir 'n ad hoc-toekenning, waaruit 'n
groot deel van die noodsaaklikste onkoste wat aangegaan is
veral ten opsigte van navorsing in die Staatsargief in Pre-
toria, besocke aan die vcrskillende skole en so meer, gedek
kon word.

In besonder wil ¢k ook my promotor, prof. dr. J.J. Sny-
man van die P.U. vir C.H.O., bedank vir sy insiggewende lei-
ding, wenke, opbouende kritiek en besieling wat ek van hom
ontvang het. Dit was vir my voorwaar 'n voorreg om onder hom
te kon studeer en 'n ecer om student te wees van die P.U. vir
C.H.O.

'n Woordjie van innige dank en waardering teenoor my
eggenote vir die morcle bystand wat ek van haar geniet het.
Innig waardeer ek dit dat sy en my seuntjie bereik was om 'n
paar agtereenvolgende vakansies op te offer en om baie eensa-
me ure deur te bring Om.my in staat te stel om my studie voort
te sit.

Aan Hom, die Goeie Gewer van die geestelike, die stoflike
en liggaamskragte om die studie te kon voltooi, die hoogste
eer.

S. S. BARNARD.
KLERKSDORP.
November 1956.

